
Annotatsiya. Ushbu maqolada Toshkent viloyatining tipik bo‘z tuproqlar sharoitida kuzgi
bug‘doydan so‘ng tuproqqa ishlov berishning 3 xil usuli (an’anaviy, Mini till, No till) qo‘llanilib,
takroriy ekin sifatida marjumak va rijik ekinlari yetishtirilganida tuprogning suv
o‘tkazuvchanligiga va hosildorligiga ta’siri bayon etilgan.

AnHOTanusi. B 1maHHOW cTaThe WBIOKEHO TPEX CMOCOOOB OOpPaOOTKH ITOYBBI
(TpamunonHbIi, Mini till, No till) Ha BogonpoHHIIaeMoCTh MOYBBI M ypakaiHOCTh
TPEYHXH U PHDKHUKA BO3/ICIBIBAHBIX B KAYECTBE MOBTOPHBIX KYJIBTYpP TOCIE O3MMOH TIIEHHIIBI B
YCIOBUSAX TUITMYHBIX CEPO3EMHBIX MOYB TaIIKeHTCKOM 001acTu.

Annotation. This article describes the effects of three different soil tillage methods
(conventional, Mini-till, and No-till) applied after harvesting winter wheat on soil water
permeability and crop yield when buckwheat and camelina are grown as rotational crops under the
conditions of typical gray soils of the Tashkent region.

Kalit so‘zlar: Tuproqga islov berish, an’anaviy, Mini till, No till, ekish usuli, suv
o‘tkazuvchanlik, takroriy ekinlar, marjumak, rijik.

KuoueBble ciioBa. O6paboTka mouBsl, 00baHast 00padoTka, Munu Triut, Ho Tuowt, cxema
110CEeBa, BOAOIPOHHUIIAEMOCTh, TIOBTOPHAS KYJITYpa, TPeUnxa, PbIKUK.

Key words: Tillage, conventional tillage, Mini till, No till, sowing pattern, water
permeability, re-culture, buckwheat, red mushroom.

Kirish. Bugungi kunda dunyo qishloq xo‘jaligida tuproqqga asosiy va ekish oldidan ishlov
berishda resurstejamkor texnologiyalarga muhim e‘tibor qaratilib, No-till va minimal ishlov
beruvchi texnologiyalar 205 mlin. gektar maydonda qo’llanilib , 10 yil oldingiga nisbatan 93% ga
ko‘paygan hamda Argentina, Braziliya va Paragvay kabi davlatlarda 70 % maydonda joriy etilgan.
Dunyoda marjumak va undan olinadigan mahsulotlarga bo‘lgan talabning oshishi, 0‘z navbatida
uni yetishtirish hajmining ortishiga sabab bo‘lmoqda. Marjumak Rossiya, Xitoy, Ukraina,
Fransiya, Qozoqiston, Polsha kabi davlatlarda katta maydonlarda ekilib, 90 % dan ortiq qismi shu
davlatlar hissasiga to‘g‘ri keladi. Rijik (Camelina sativa) madaniy ekin sifatida ekilishi 19 asrda
Rossiya va Fransiyada boshlangan va Germaniya, Belgiya, Gollandiya, Angliya, Fransiyada
ko‘plab ekiladi. Bu ekinlar O‘zbekiston sharoitida yangi ekin turi sifatida endi ekib o‘rganilmoqda.

Hozirda dunyo qishloq xo‘jaligi amaliyotida marjumak va rijikdan yuqori va sifatli
urug* hosili yetishtirish uchun yangi navlarni yaratish, ularning maqbul muddatlari va me’yorlarini
ishlab  chiqish, oziqlantirish me’yorlarini  belgilash, yetishtirishda  resurstejamkor
agrotexnologiyalarni qo‘llash bo‘yicha olib boriladigan tadqiqotlar dolzarb hisoblanadi.

Marjumakning ahamiyati, biologik xususiyatlari va yetishtirish agrotexnologiyalari turli
yillarda V.N.Kozin [6], V.M.Vajov [3], singari bir qator xorijiy olimlarning ilmiy ishlarida
o‘rganilgan.

Keyingi yillarda respublikamizning turli tuprog-iqlim sharoitlarida B. Azizov, 1. Isroilov,
B. Isroilov [1], H.Atabaeva, M. Tolipov [2], Z. Jo‘raeva [4, 5) va boshqgalar tomonidan
marjumakning biologiyasi, yetishtirish texnologiyasining ayrim elementlari-ekish muddatlari,
usullari, me’yori va o‘g‘itlash masalalari yuzasidan alohida-alohida tadqiqotlar o‘tkazilgan.

Tadqiqot o‘tkazish tizimi va uslublari. Ilmiy tadqiqot ishlari Toshkent viloyati Qibray
tumanida joylashgan Paxta selektsiyasi, urug‘chiligi va yetishtirish agrotexnologiyalar ilmiy-
tadqiqot institutining (PSUEAITTI) tajriba dalalarining tipik bo‘z tuproqlar sharoitida olib borildi.
Tajriba variantlarida kuzgi bug‘doydan keyin takroriy ekinlarni parvarishlashda ekish oldidan
yerga ishlov berishning resurstejamkor agrotexnologiyasini qo‘llash o‘rganildi. Yozda g‘alladan
bo‘shagan maydonlarga takroriy ekin sifatida — marjumak va rijik uruglari uch va ikki qatorlab,
qator orasi 60 sm qilib ekildi. Tajriba tizimi quyidagi 1-jadvalda keltirilgan.

1-jadval
Tajriba tizimi

Ne | Yekin turlari | Ishlov berish usullari Ekish sxemasi
1 28-30 sm chuqurlikda haydash + boronalash + | 60x(30x15)
2 molalash +ekish 60x(20x20)
3 Mariumak 18-20 sm chuqurlikda chizel yordamida ishlov berish [ 60x(30x15)
4 J + molalash+ekish (Mint till) 60x(20x20)
5 . . . 60x(30x15)
o No till usulida ekish 60x(20x20)
7 28-30 sm chuqurlikda haydash + boronalash + | 60x(30x15)
8 molalash +ekish 60x(20x20)
9 Rijik 18-20 sm chuqurlikda chizel yordamida ishlov berish | 60x(30x15)
10 + molalash+ekish (Mini till) 60x(20x20)
11 No till usulida ekish 60x(30x15)

(12 | | | 60x(20x20) |

Tadqiqot natijalari. Olib borgan tadqiqotlarimizda kuzgi bug‘doyning don va somon
hosilini yig‘ishtirib olingandan so‘ng yerga turli usullarda ishlov berishdan oldin (dastlabki),
takroriy ekinlarni amal davri boshi hamda oxirida tuprogning suv o‘tkazuvchanlik darajasini
S.Dolgov usulida aniqlandi.

Olib borilgan 2023-2025 yillardagi tadqiqotlarimizda kuzgi bug‘doyning hosilini
yig‘ishtirib olingandan so‘ng, tajriba maydoning dastlabki tuprogning suv o‘tkazuvchanligi jami
6 soatda 612,2-638,9 m*/ga ni tashkil etgani aniqlandi.

Dala maydonida kuzgi bug‘doydan so‘ng maydon 28-30 sm chuqurlikda oddiy omoch
yordamida haydov o‘tkazilib, boranalash, molalash so‘ng ekish agrotadbirlari olib borilgan (1, 2,
7, 8-var) fonimizda tuprogning suv o‘tkazuvchanligi jami 6 soatda 732,9-791,3 m*/ga ni, chizel
yordamida 18-20 sm chuqurlikda yuza ishlov (Mini till) berilgan (3, 4, 9, 10-var.) fonda
ko‘rsatkichlar mos ravishda jami 6 soatda 665,5-678,8 m?/ga tashkil etib, bu esa dastlabki holatga
nisbatan 28-30 sm chuqurlikda haydov o‘tkazilgan fonimizda 120,7-145,0 m*/ga gacha, 18-20 sm
chuqurlikda chizel yordamida yuza ishlov (Mini till) berilgan fonda esa 34,7-59,5 m*/ga gacha
ortishiga erishildi. Kuzgi bug‘doydan so‘ng hech qanday agrotexnik tadbirlari amalga oshirilmay,
takroriy ekin sifatida marjumak va rijik ekinlarining urug‘larini mahsus seyalka yordamida No till
usulida bir yo‘la ekilgan (5, 6, 11, 12-var.) fonimizda tuprogning suv o‘tkazuvchanligi 617,7-635,5
m?/ga tashkil etib bu esa dastlabki holatga nisbatan deyarli (3,4-5,3 m*/ga) o‘zgarmay qolgani
aniqlandi.(1-rasm)

Xulosa qilib shuni ta’kidlash joizki, takroriy ekinlarning amal davri ohiriga kelib, amal
davri boshidagi ko‘rsatkichga nisbatan tuprogning haydov qatlamida 28-30 sm chuqurlikda
haydov o‘tkazilganda 65,0-92,3 m3/ga gacha, 18-20 sm chuqurlikda chizel yordamida yuza ishlov
(Mini till) berilganda 39,2-57,4 m>/ga gacha kamayishi, maxsus seyalka yordamida No till usulida
ekib, parvarishlanganda 1,2-1,4 m>/ga gacha kamayishi, dastlabki holatga nisbatan 2,0-6,9 m*/ga
gacha tuprogning suv o‘tkazuvchanligi ortib yaxshilanib borishiga erishildi.

1-rasm. Tuproqqa turli usulda ishlov berib, takroriy ekin sifatida marjumak va rijik
parvarishlashning tuprogning suv o‘tkazuvchanlik ko‘rsatkichlariga ta’siri, m®/ga (2023-2025
yy.)-

Tadqiqot olib borilgan 2023-2025 yillar mobaynida kuzgi bug‘doydan so‘ng, maydon 28-
30 sm chuqurlikda oddiy omoch yordamida haydov o‘tkazilib, takroriy ekin sifatida urug‘larini
60x(30x15) ekish sxemasida 3-qator ekib parvarishlanganda marjumakning don hosildorligi 20,9-
23,9 s/ga gacha, rijikning don hosildorligi 13,3-15,3 s/ga gacha, shu ishlov berish fonida
60x(20x20) ekish sxemasida 2-qator qilib ekib, parvarishlanganda ekin turlariga mos ravishda
19,0-21,7; 12,3-14,1 s/ga gacha bo‘lgani, maydon 18-20 sm chuqurlikda chizel yordamida yuza
ishlov (Mini till) berilib, marjumak va rijik ekini 3 qator parvarishlangan 17,8-20,4; 11,9-13,6 s/ga
gacha, urug‘larni 2-qator ekib parvarishlanganda esa ko‘rsatkichlar mos ravishda 15,8-18,1; 11,1-
12,7 s/ga gacha don hosili olingan.

Tadqiqotlarimizda Vense Tudo SA 14600 rusumli maxsus seyalka yordamida No till
usulida ishlov berib, bir yo‘la takroriy ekin sifatida marjumak hamda rijik urug‘larini 60x(30x15)
ekish sxemasida ekib, parvarishlanganda ekin turlariga mos ravishda 14,8-17,0; 10,0-11,5 s/ga
gacha, shu fonda urug‘larni 60x(20x20) ekish sxemasida 2-qator qilib ekib parvarishlanganda esa
ko‘rsatkichlar mos ravishda 13,5-15,5; 9,1-10,4 s/ga ga teng bo‘lgani aniqlandi.

2-rasm. Tuproqqa turli usulda ishlov berib, takroriy ekin sifatida marjumak va rijikning don
hosildorligi, s/ga (2023-2025 yy)

Takroriy ekin sifatida marjumak va rijik ekinlarning don hosildorligi urug‘larini
60x(30x15) ekish sxemasida ekilganda 60x(20x20) ekish sxemasida ekilganga nisbatan 28-30 sm
chuqurlikda haydov o‘tkazilganda 2,2-1,1 s/ga gacha, 18-20 sm chuqurlikda chizel yordamida
yuza ishlov (Mini till) berilganda 2,3-0,9 s/ga gacha, maxsus seyalka yordamida No till usulida
ekilganda 1,5-1,1 s/ga gacha yuqori bo‘lishiga erishildi.

